
Byddai wedi bod yn ddoethach.... 

FFOI 

 

“Cer di ar y chwith, ai ar y dde”  “Iawn, a chofia bod nhw’n poeri”   

“Caaa,Caaa”   

“Arfau yn barod”  

“Barod”  

“Aaaaaaaaaaaaaaa” bloedd fyddarol ac angerddol wrth ymosod. 

Trodd pen yr anifail cyn brasgamu ar wib i gyfeiriad y diffeithdir.   

“Ar ei hol hi”  

“O na, mae di mynd i gyfeiriad y creigiau” “Beth am yr llwybr byr?” “Fanna!”  

“Anela, anela a saethu” 

 Atseiniai sŵn yr anifail fel sgrech mewn ogof ar draws y diffeithdir sych.  

“Hwre! siot a hanner” 

 

Safodd y ddwy gyfaill ochr yn ochr yn syllu i lawr ar eu hysbail. Anifail 
rhyfedd ei olwg, blew byr lliw euraidd, gwddf hir a choesau tenau. Ei lygaid 
wedi eu rhewi yn union eiliad yr ergyd, yn syllu yn ddi-fywyd, fel petai’n syllu  
drwof. 



‘Byddwn ni’n bwyta fel brenhinoedd heno’ meddai Mala a golwg pell arni fel 
petai yn llyfu ei gwefusau yn meddwl am ei bôl, fel arfer.  

 

Roedd Mala yn ferch glyfar tal a gwallt brown fel ei llygaid oedd fel dwy 
soser ar ei hwyneb, ac yn debyg i pawb arall roedd ganddi batrymau coch 
crwn ar ei bochau poeth. Roedd ei gwisg o ffwr byr o anifail frowngoch ai 
thraed noeth yn disgleirio fel diemwntiau yn yr haul. Torrais ar draws ei 
breuddwyd, “Wyt ti'n mynd i  helpu  neu ddim? Wnaiff o ddim symud ei hun! 
Tyrd rwan!”  

Gyda thipyn o ymdrech, fe lusgodd y ddau yr anifail a’i glymu wrth ei 
goesau ar frigyn hir fel bod modd ei gario ar eu hysgwyddau yn ôl i gyfeiriad 
adref. Roedd hanner awr dda o gerdded o’u blaenau, pob cam yn cael ei 
foddi gan sŵn llwglyd eu boliau, dechreuodd y ddau sgwrsio a hel atgofion. 

“Ti’n cofio pan ddaethoch chi yma gyntaf”   

“Ydw, ac roeddwn ni’n meddwl bod ni wedi mynd ir lle anghywir ac roedd dy 
dad fel Bendigeidfran, os nad talach”  

“Bendigeidfran?”  

“Dyn o Gymru oedd mor dal fel ei fod yn gallu ffurfio pont” medda finnau 

“Ie pont o Gymru i Iwerddon, meddylia de, petai na bont o Gymru i fama” 

 

 “Be?” ebychodd Mala  

“Anhygoel yn de".  

"ddwedodd Mam bod y person tala yma yn 8 troedfedd a mwy.....Wel, dyna 
be ddwedodd Mam beth bynnag”  



“Dydy dy fam di byth yn anghywir, a fyswn i ddim yn dadle efo hi chwaith, 
mae’n ddynes  beryg” edrychon ar ein gilydd cyn cychwyn chwerthin “Mai’n 
6 troedfedd” dal yn chwerthin nerth ei phen  

“Ydi hi? dim ond cwta 5 troedfedd ydi Mam”   

“Ac o’n ni’n meddwl bod mam yn fyr i gymharu efo gweddill y pentref” 
meddai Mala 

“ Hi ydy’r Bendigeidfran go iawn” atebais i. Cerddom heibio planhigyn 
ceirios heb feddwl ddwywaith estynnon am lond llaw o geirio a’i stwffio I'n 
cegau “Byswn yn gallu treulio oriau efo ti yn siarad ac yn chwerthin”  

“A fi” cyn estyn am ddyrnaid arall o geirios.  

 

“Mae yna fwy o bobl yn dod ar y cwch o Gymru prynhawn yfory, dyna be dwi 
wedi clywed beth bynnag”  

“Gallai gofio popeth mor glir fel lluniau mewn llyfr stori o pan ddaethom ni 
yma gyntaf” “Fi hefyd” “Dim ond i ti gau dy lygaid a meddwl, gallai gofio 
popeth” 

 

“Mae’r atgofion da yn dod o’r cwch ar daith i porth Madryn ac fe drafodais i 
gyda Mam am yr holl atgofion fe ddaeth gyda ni o Gymru, yr holl 
freuddwydion, yr holl deimladau, yr holl sôn, sôn am le saff lle gwell, lle ir 
Cymru.  

”Arianwen, llai o siarad a mwy o gario”  

“ti’n meddwl llusgo!”  

“Ha, ha doniol iawn” meddai mewn tôn ddigon sarcastig  



“Iawn, Iawn wnâi stopio”  

“gei di gario mlaen efo’r stori, mae rhaid i gyfaddef duom yn     
ddiflas..........hyd yn hyn” 

 “Mmmm ble o ni... o ie, cyrhaeddon y porth a chychwynnodd y dynion, yn 
cyfri fy mrawd mawr Cadwaladr sy’n  un ar hugain oed, glirio ffordd trwy'r 
diffeithdir oedd yn edrych yn waith hir a blinedig”  

“Roedd o siŵr yn anodd gadael dy blentyndod Cymreig ar ôl” 

 

Aethant yn ein blaenau mewn tawelwch am ychydig, yn canolbwyntio ar 
bwysau’r anifail oedd fel pwysau’r byd ar ei cefnau, wrth ymlwybro igam 
ogam drwy’r twmpathau o wair sych. 

“Dydy Patagonia ddim byd tebyg i Gymru, ti’n gwybod. Dwi dal yn hiraethu 
am adref- fy milltir sgwâr, i fyny’r comin ar hyd y bryniau ar dyffrynnoedd, ac 
ar draws yr afonydd byrlymus ble roedden yn dal pysgod bod bore Sul, cyfle 
i gasglu fel teulu, rhywle ble roedd pawb yn nabod ei gilydd, ble roedd pawb 
yn rhannu yr un hanes , y un gwaed, yr un iaith. Bydd Cymru yn anodd iw 
guro achos does unman yn debyg i adre go iawn”  

“Ti’n llygad dy le, fyddwn byth yn gallu dychmygu symud o fama" atebodd 
Mala mewn llais cadarn fel bod rhywun yn disgwyl iddi godi’n gynnar ar fore 
dydd Sadwrn. Fyswn ni ddim yn cynghori neb i wneud hynny.  

 

“Galle ti gredu oedd hi dim ond yn 1856 pan ddaeth y Cymry yma i 
Batagonia gyntaf, ac edrych ar y gymuned Gymreig cyfoethog ryden ni wedi 
sefydlu, edrych arna ni” wrth ir ddwy lusgo ei hunain ar draws y creigiau 
chwilboeth. 

 



“Cawsom groeso a hanner, wel croeso o ryw fath be oedd y gair yna, y gair 
oedd pawb yn ei ddeud fel rhyw fath o gôr yn yr eisteddfod “bienvenido” “Ie 
hwnna, ac yna ymddangosodd eich arweinydd fel dewin o fwg o rhywle” 
atebais mewn llais brwdfrydig llawn diddordeb “Roedden ni’n crio 
chwerthin ar  dy  yn actio, ac dwi’n cofio meddwl be ar wyneb y ddaear 
oedd o’n ei wneud, dwi’n cymryd mae trio siarad ac  actio allan beth roedd 
on ei ddweud neu neud symudiadau rhyfedd efo ei ddwylo”  

“Beth bynnag roedd on ddoniol, hyd yn oed os o’n ni’n gwybod be oedd o’n 
ei ddeud” atebais rhwng fy chwerthin.  

“GWYLIA!  Dan ni ddim eisiau colli'r gwanaco yma, mae o’n llond ei groen” 
“Dim byd newydd jyst Mala’n meddwl am ei bôl fel arfer”. 

  

Cerddom lawr i gyfeiriad y dyffryn ffrwythlon fel malwod, gan sibrwd yn 
dawel i'n hunain  

“Gobeithio fydd o werth o.....mae’n rhaid iddo fo fod” meddais a’n ngwynt 
yn fy nwrn. 

“Ble mae pawb? Pam bod hi mor dawel?” Wrth ir pentref ddod ir olwg  
roedd popeth yn dywyll, yn dawel ac yn ddifywyd, be syn mynd ymlaen? 
Oedd pawb wedi rhedeg i ffwrdd?  

“Well i ni fynd i chwilio amdanyn nhw" heb wrando dim ar Mala siaradais 
“Mae fel bod pawb wedi gadael". Gostyngon yr anifail yn ofal ger y tân oedd 
bellach wedi cilio ac yn wely o ludw. Cerddom mewn panig o le i le wrth i 
gysgodion ffurfio fel ysbrydion ar ein holau ac y pentref yn troi yn dywyll 
dan fachlud cysglyd yr haul  

“Cyflymach cyn iddi nosi!” meddais a phanig yn fy llais.   



“Dwi’n cychwyn poeni, dwi’n gwybod dyle fi ddim poeni, ac mae mam yn 
ryfel wraig cryf ond fydden nhw nol erbyn wan, bydden nhw?” Sibrydai Mala 
mewn llais main a thon o boeni. 

 

Ar ôl chwilio yn mhob twll a chornel heb flewyn i'w weld doedd dim i'w 
wneud. Mae rhaid i ni gario mlaen chwilio, bydden nhw ddim yn bell 
sibrydais i fy hun drosodd a throsodd “Mae rhaid i ni feddwl yn bositif” wrth 
i ddeigryn lithro lawr wyneb Mala “Oes, ond beth os ddawn nhw ddim yn 
ôl?” cychwynnai ddŵr gasglu yn fy llygaid fel bod y mor ar fin gorlifo allan o 
fy llygaid unrhyw eiliad. 

 

Roedd hi bellach yn dywyll ar haul wedi diflannu, wrth ir lleuad ymddangos 
fel llusern blwyddyn newydd ar sêr yn gôr ar ei hol, ond roedd hi’n noson 
unig dywyll heb fflam i oleuo’r ffordd, heb deulu i fy nghysuro, heb law o 
amgylch fy ysgwydd. A’i dyma cyffredin i Mala neu oedd hi’n araf bach yn 
torri o unigrwydd a cholled ar y tu mewn.  

Ond roedden ni’n gefn i'n gilydd, yn un 

 

Weithiau byddaf yn meddwl i fy hun, a wnes i’r dewis cywir i symud o 
Gymru? Byddai pawb wedi mynd ar goll yn fanna? Bydden ni’n chwerthin yn 
hapus yn fanno? Neu bydden ni wedi llwgu i farwolaeth? Nid oes wybod, 
ond mae’n bwysig cwestiynu penderfyniadau yn enwedig yr un hon. A 
fyddai wedi bod yn well pe na bawn wedi rhedeg i ffwrdd o Gymru? 

 

 

 



 

 

 

 

 

 

 

 

 

 

 

 

  

 

 


